
						З пляцоўкі Вікікрыніцы

					

					


					
					
					Гэта старонка была вычытаная
Даляту да зорак,

Вольная дзяўчына,

Стуль табе, мой мілы,

Адну зорку скіну.


І пашлю ад сонца

Табе прывітанне

Аб маім вялікім

Да цябе каханні.


Трактар, мілы трактар,

Сталінец мой слаўны,

Пахавалі гора

Мы з табой нядаўна.


З табою паедзе

Стаханавец новы,

Гэткі ўдалы, стройны,

Стройны, светлабровы.


З ім ты будзеш скарбы

Здабываць з зямелькі,

А ён будзе рады,

Як той рыцар нейкі.


Аба мне ён будзе

Думкі думаць міла,

Што з табой сядзела,

Сны дзявочы сніла.


Трактар, мілы трактар,

Сталінец мой слаўны,

Пахавалі гора

Мы з табой нядаўна.


Менск. 7/VI-36 г..

